
Бир дагы улуттук, мамлекеттик? же эл аралык 

укуктук, мыйзамдык ченемдерде, илимпоздор, саясат 

таануучулар, серепчилер арасында, бүгүнкүгө чейин кор-

рупция деген социалдык көрүнүшкө, аталган терминге так, 

бирдиктүү аныктама жок. Коррупция бул жөн эле пара алуу, 

тигил же бул кызматы үчүн жооптуу чиновниктин каржы-

лык, материалдык сыйлык алуусу эмес. Коррупция коомдун, 

мамлекеттин баардык тармактарында, катмарларында 

кеңири кулач жайган социалдык кесел, жагымсыз, жат 

көрүнүш. Айрыкча бизде, Кыргызстанда жакынкы убакытка 

чейин коррупция, коррупциялык жагымсыз көрүнүштөр абдан 

күчөгөн эле. Анткени, бизде Кыргызстанда төрөлгөнгө чейин 

коррупция башталып, төрөлгөндө, бала бакчада, мектепте, 

жогорку окуу жайда, жумушка орношкондо, өз алдынча 

ишкердик кылганда, карьералык жана бизнестик өсүүдө, 

керек болсо өлгөндө, акыркы сапарга узатууда да 

коррупциялык көрүнүшкө кабылат. Кыргыз Республикасынын 

Президенти С.Н. Жапаров бекеринен, бизде коррупция 

баардык тармактарда чырмалышып калганын, коррупция 

менен күрөшүү өтө татаал болуп жатканын баса белгилеген 

эмес. Коомдук, мамлекеттик, саясий турмуштун баардык 

катмарларына терең тамыр жайган, ошол таризде тээ бай-

ыртадан келе жаткан мындай жагымсыз, жат көрүнүш бир 

сөз менен айтканда коррупция деп аталат. 

Негизги сөздөр: коррупция, коррупциялык көрүнүштөр, 

пара, байлык, мамлекеттик чиновник, адам, түрлөрү, форма-

сы, күрөш. 

В статье рассматрива.тся проблемы, корни, истоки кор-

рупции и коррупционных проявлений. Отмечается, что хоть и 

существует масса определений, ни в одном национальном, го-

сударственном или международном законодательном право-

вом акте, также между учеными, политиками и политолога-

ми, экспертами нету единого мнения по четкому и точному 

определению понятия коррупция. Коррупция это не только 

получениt взятки или финансового, материального 

вознаграждения за ту или иную оказанную услугу, 

ответственного чиновника. Коррупция это противоправное, 

незаконное явления, которое глубоко проникле во все слои 

общества, стороны и ступени государственной службы. 

Коррупция и коррупционное явление особенно глубоко, ярко и 

широко проявилась у нас в Кыргызстане. У нас коррупционное 

явление наблюдается на каждом шагу. Оно начинается 

задолго до рождения человека, при рождении, в садике, в 

школе, в вузе, в частном предпринимательстве, в карьерном 

росте, в успешном бизнесе, в проводах на пенсию, и даже 

когда провожает человека на последний путь, хоронять на 

кладбище. Не случайно Президент Кыргызской Республики 

С.Н. Жапаров говорил, что у нас коррупция проникла во все 

направления и ступени общественной, государственной, 

политической жизни. Отсюда очень сложно и трудно 

бороться с коррупцией и коррупционными проявлениями в об-

ществе. С давних времен, широко разветвленную и проникну-

тую во все сферы общественной жизни, противозаконное и 

противоправное, не хорошее явление называют одним словом 

– коррупцией.  

Ключевые слова: коррупция, коррупционные проявления, 

взятки, богатство, государственный чиновник, человек, виды, 

формы, борьба. 

The article examines the problems, roots, origins of corrup-

tion and manifestations of corruption. It is noted that although 

there are a lot of definitions, in no national, state or international 

legislative, legal act, there is also no consensus among scientists, 

politicians and political scientists, experts on a clear and precise 

definition of the concept of corrupttion. Corruption is not only the 

receipt of a bribe or financial, material remuneration for a parti-

cular service rendered, a responsible official. Corruption is an 

unlawful, illegal phenomenon that has penetrated deeply into all 

layers of society, sides and levels of public service. Corruption and 

corruption phenomenon especially deeply, brightly and widely 

manifested itself in our country in Kyrgyzstan. We have a 

corruption phenomenon at every step. It begins long before a 

person is born, at birth, in a kindergarten, school, university, in 

private entrepreneurship, career growth, a successful business, in 

seeing off a person to retirement, and even when seeing off a 

person on their last journey, to be buried in a cemetery. It is no 

coincidence that the President of the Kyrgyz Republic S.N. Japarov 

said that corruption has penetrated all directions and stages of 

public, state and political life in our country. Hence, it is very 

difficult and difficult to fight corruption and manifestations of 

corruption in society. For a long time, widely ramified and 

penetrated into all spheres of public life, illegal and unlawful, not 

a good phenomenon has been called in one word - corruption. 

Key words: corruption, corruption manifestations, bribes, 

wealth, public official, person, types, forms, struggle. 

Коррупция деген эмне, аны кандай мүнөздөсө 

болот? 

Коррупция – бул «мамлекеттик кызматкерлер 

(чиновниктер) жана мамлекеттик бийликтин өкүл-

дөрү тарабынан ээлеген кызмат орундарын, кызмат-

тык укуктарын жана бийлигин колдонуп, пайдала-

нып, мыйзамсыз байлык чогултуу, жеке 

материалдык жана башка жыргалчылыктарга ээ 

болуу». 

 Коррупция, коомдук, саясий, социалдык-эконо-

микалык турмуштагы феномен сыяктуу байыркы за-

мандан бери эле болуп келе жаткан социалдык көрү-

нүш. Коррупцияны жою мүмкүн эмес, бирок азайтса 

болоорун коомчулук түшүнүп калды.  

Албетте, коррупцияны бир гана мамлекеттик 

чиновниктер жасайт деп айтуу туура эмес, жөнөкөй 

адамдардын арасында да коррупционерлер көп 

кездешет. Чынын айтсак абдан көп. Коррупциянын 

зыяны өкмөткө, экономикага зыян келтирип, жалпы 

коомдун жашоо деңгээлин төмөндөтөт. Андан тыш-

кары бул элдин бийликке болгон ишенимин азайтат, 

жеке эле бийлик эмес, адам менен адамдын 

ортосундагы ишенич жоголот. 

Коррупция – бул мамлекеттик органда иштеген 

адамдардын өз кызматтык ордунан же абалынан пай-

даланып, мыйзамсыз акча талап кылуусу же кызмат-

тык ордун өз кызыкчылыктарына пайдалануусу. 

Коррупция бүгүнкү күндө жашообуздун алга 

жылышына чоң тоскоол бойдон калууда. Коррупция-

лык иштер ачык айкын эле жүргүзүлүүдө. 

Коррупцияга бөгөт коюу жана жоюу максатында 

көптөгөн иштер Кыргыз Республикасында 

жүргүзүлгөн жана жүргүзүлүүдө. Бирок, буга 

карабастан, эч майнап чыккан жок, акыркы жылдагы 

алгылыктуу иш аракеттерди кошпогондо.  

Эмнеге? Бул суроонун артында да бир чоң сыр, 

саясат бардай сезилет. Коррупциянын биздин 

жашоого, биздин мамлекетке, мамлекетибиздин өнү-

гүүсүнө тийгизген залакасы эбегейсиз чон. Кай 

жерге барбайлы (мамлекетке тиешелүү жайларга) 

коррупция!!! Акыркы кезде мамлекеттик таза иште-

ген органдарды табуу кыйын. Бир ишинди 

бүтүрөйүн деп канча жерге барасын, көбүнөн 

коррупциялык иштерди байкоого болот. Башкача 

айтканда, коррупция күнүмдүк жашообуздун бир 

бөлүгү болуп калды көрүнөт. Кызматтык ордун 

кыянаттык менен пайдаланган адамдар ачык эле 

канча акча бериши керектигин айтышат. Бул 

биздин коомдо болуп жаткан, ар бирибиз угуп 

аткан, көрүп аткан көрүнүш. Бул – ачуу чындык. 

Мындай көрүнүш эмнени айтып турат? Бул, биздин 

өзүбүз жашап аткан мамлекетибизди, анын мыйзам-

дарын сыйлабагандыгыбызды айтып турат. 

Бизде эгемендүүлүк, көз карандысыздык жыл-

дары бийликке келген дээрлик ар бири лидер өз 

ишин коррупцияга каршы өнөктүктөн баштаганы 

маалым. Бирок, Кыргызстандагы паракорлук жана 

коррупция көрүнүштөрү адам жарык дүйнөгө 

келээрден, келгенден баштап, акыркы сапарга 

узаганга чейинки бардык тепкичтеринде кезигет 

дешет байкоочулар. 

Коррупция – бул коомдук организмдин кадим-

кидей жана таза иштешине жолтоо болгон чектен 

чыккан нерсенин баары. Коррупция адатта коомдун 

бардык катмарларына жана бөлүктөрүнө жетип, 

анын өнүгүүсүн басаңдатып, коомдун «абалын» 

жана «аң-сезимин» начарлатат. 

Коррупция  – бул абстрактуу дүйнөлүк балакет 

эмес. Ал биздин жарандар макул (же макул болууга 

мажбур) болгон майда компромисстерден башталган 

өтө конкреттүү балакет. Мындан тышкары бул бала-

кет өзүнөн-өзү пайда болууга жана улам көбөйүүгө 

жөндөмдүү. Ар бир адам ошол «туура эмес» төрөт 

үйүнөн, башталгыч мектептен «туура эмес» милиция 

кызматкерине, дарыгерге, аткаминерге чейинки чын-

жырды көрүп турат.  

 Коррупциянын кандай формалары бар: 

 пара берүү жана алуу; 

 фаворитизм (тууган, тааныштарга колдоо 

көрсөтүү менен жогору кызматка дайындоо); 

 непотизм/жактоочулук; 

 протекционизм (өздөрүнүн кызыкчылыгына 

жетиш үчүн аткаминерлерден түзүлгөн топ);  

 мыйзамсыз лоббизм (кандайдыр бир 

мыйзамды кабыл алууда же албоодо 

парламентарийлерге мыйзамсыз кысым көрсөтүү); 

 коомдук ресурстарды жана фонддорду мый-

замсыз бөлүштүрүү жана кайра бөлүштүрүү; 

 паракорчулук; 

  жеке максаттарда коомдук ресурстарды мый-

замсыз менчиктештирүү жана энчилеп алуу; 

  саясий түзүмдөрдү (партияларды ж.б) мый-

замсыз колдоо, каржылоо; 

  туугандарына, досторуна, тааныштарына же-

ңилдетилген тендерлерди, насыяларды берүү, пайда-

луу ар кандай кызматтарды көрсөтүү; 

  опуза менен талап кылуу. 

 Коррупциянын түрлөрү: 

 Турмуштук коррупция (бытовая коррупция). 

Жарандар менен мамлекеттик чиновниктердин карым 

катнашында пайда болот. Чиновникке тигил же бул 

маселени чечүү үчүн эң жөнөкөй белектерден баштап 

ири суммадагы акча берүү менен аяктайт. Натыйжада 

катардагы же кызматы төмөн атуулдар менен мамле-

кеттик чиновниктин ортосундагы коррупциялык ма-

миле пайда болот. Ушул эле топко тигил же бул масе-

лени конкреттүү адамдын, топтун кызыкчылыгына че-

чүү – жактоочулук (кумовство//непотизм) да кирет.  

Бизнес коррупциясы. Мамлекеттик бийлик ор-

гандары менен и бизнестин ортосунда пайда болот. 

Мисалы: мүлктүк, каржылык талаш маселесинде сот 

чечимин кызыкдар тарапка чечүүдө байкалат. Бизнес 

коррупциясына дагы бир мисал, өткөн жумада Мам-

лекеттик архитектура... комитети азыркы күндө Кыр-

гызстанда - 58, Ошто - 19 көп кабаттуу үй мыйзам-

сыз курулуп жатканын кабарлады. Бул эмне деген 

көрүнүш.... 

Жогорку бийликтеги коррупция. Бул саясий 

бийликтин жетекчилигине жана сот тармагына (тө-

мөнтөн жогору карай) тиешелүү. Мындай учурда 

бийликте турган белгилүү топ өз кызыкчылыгына ка-

рап, элдин, шайлоочулардын кызыкчылыгын эске ал-

баган кезде байкалат. Мисалы, 2020-жылкы Жогорку 

Кеңешке шайлоо, 120 депутаттын 97 пропрезидент-

тик партиянын өкүлдөрү болгон же «Кумтөр» алтын 

кени.  

Учурда коррупциялык кызматтын базары же 

рынок коррупционных услуг деген түшүнүк бар. 

Бул учурда коррупциялык аракеттер конкреттүү жа-

рандын жана кызмат абалындагы адамдын ортосунда 

болот. Бир уюмдун ичиндеги ички коррупциялык 

аракеттер уюшкан кылмыштуу топтун белгилерин 

билдирет (Мисалы: дары мафиясы, тоо-кен 

тармагындагы (1 киши 47 лицензия алган), бажы 

ишиндеги жагымсыз көрүнүштөр).  

 Коррупциянын пайда болуу себептери: 

1. экономикалык себептери – мамлекеттик 

кызматчылардын эмгек акысынын төмөн болушу, 

ошондой эле фирмалардын жана жарандардын иш-

мердигине таасир тийгизүүгө алардын жогорку ыйга-

рым укуктары; 

2. институттук себептери – мамлекеттик ве-

домстволордун ишинин жогорку деңгээлде жабык 

болушу, ачыктыктын жоктугу жана мамлекеттин 

кадр саясатынын начарлыгы; 

3. социалдык-маданий себептери – жарандар-

дын жетишсиз кабардар болуусу жана уюштурулган-

дыгы, билгенин кылгандарга «бийликте отургандар-

га» карата коомдун пассивдүүлүгү. 

Эми ошол коррупциялык көрүнүшкө каршы ту-

рууга жөндөмдүү, адилеттүү, акысыз, ак-ниеттүү 

башкарууга эмнелер кирет: 

 баардык тармактарда мыйзам үстөмдүгүн 

орнотуу;  

 мезгилдүү отчеттуулукту камсыз кылуу; 

 ачык айкындуулук; 

 коррупциянын алдын алуу, коррупциялык 

көрүнүштөрдү табуу жана андан коррупциянын се-

бептерин четтетүү; 

 коррупциялык укук бузуулардын кесепетте-

рин азайтуу, жоюу;  

 коррупциялык укук бузууларды табуу, 

аларга бөгөт коюу, ачуу жана териштирүү 

(коррупция менен күрөшүү) боюнча;  

 коррупцияга каршы күрөшкө жарандарды 

катыштыруу; 

 күрөштүн эффективдүүлүгүн жана натыйжа-

луулугун арттыруу; 

Коррупциянын алдын алуу жана ага каршы 

күрөшүү боюнча мамлекеттик саясат, стратегия-

лык, программалык аракеттер: (акыркы 10 жыл) 

1. Кыргыз Республикасынын Президентинин 

«Кыргыз Республикасында коррупцияга каршы ту-

руунун мамлекеттик Стратегиясы» тууралуу Жар-

лыгы. Бишкек, 2012-жыл 2-февраль №26. 

2. Кыргыз Республикасынын «Коррупцияга 

каршы аракеттенүү жөнүндө» мыйзамы 2012-жыл-

дын 8-августу №153. 

3. «План действий Правительства Кыргыз-

ской Республики по противодействию коррупции в 

2012-2014 года».  

4.  «План Действий государственных 

институтов Кыргызской Республики по реализации 

государственной стратегии по противодействию 

коррупции на 2015-2017 годы».  

5.  Кыргыз Республикасынын Президентинин 

«Бийлик органдарындагы саясий жана системалуу 

коррупциянын себептерин жоюу боюнча чаралар 

жөнүндө» Жарлыгы (Указ Президента «О мерах по 

искоренению причин политической и системной кор-

рупции в государственных органах») 2013-жылдын 

12-ноябры ПЖ № 215. 

6. Кыргыз Республикасынын Өкмөтүнүн «Кор-

рупцияга каршы күрөшүү боюнча ведомстволук про-

грамманы жана иш-чаралар планын иштеп чыгуунун 

жана аткаруунун методикасы» боюнча 2014-жыл-

дын 12-февралындагы № 44-б буйругу. 

7. Кыргыз Республикасынын Өкмөтүнүн «Кор-

рупцияга каршы мониторингдин жана баалоонун ме-

тодологиясы» 2014-жылдын 12-февралындагы буй-

ругу. 

8. Кыргыз Республикасынын Өкмөтүнүн 

«2015-2017-жылдарга Кыргыз Республикасынын 

коррупцияга каршы саясатынын мамлекеттик 

стратегиясын аткаруу боюнча Кыргыз 

Республикасынын мамлекеттик органдарынын иш-

чараларынын планын бекитүү жөнүндө» токтому, 

Бишкек шаары, 2015-жылдын 30-марты №170. 

9. Кыргыз Республикасынын Өкмөтүнүн 

«2019-2021-жылдарга Кыргыз Республикасынын 

мамлекеттик органдарынын коррупцияга каршы 

аракеттенүү боюнча иш-чаралар планын бекитүү 

жөнүндө» токтому, Бишкек шааары, 2019-жылдын 

13-сентябрь, №474. 

10.  Кыргыз Республикасынын Президентинин 

2020-жылдын 25-сентябрындагы менен бекитилген 

«2021-2024-жылдарга Кыргыз Республикасында кор-

рупцияга каршы аракеттенүү жана анын себепте-

рин жоюу боюнча мамлекеттик стратегия жөнүн-

дө» №180 Жарлыгы. 

11.  Президенттин милдетин аткаруучу Садыр 

Жапаровдун 2020-жылдын 16 октябрында кол 

койгон Жарлыгына ылайык 2020-жылдын 14-

октябрындагы «2021-2024-жылдарга Кыргыз 

Республикасында коррупцияга каршы аракеттенүү 

жана анын себептерин жоюу боюнча мамлекеттик 

стратегияны ишке ашыруу боюнча айрым чаралар 

жөнүндө» Жарлыгынын колдонулушу токтотулуп, 

Жарлык чыккан күндөн тартып күчүн жоготту деп 

табылды. 

12. Кыргыз Республикасынын Президентинин 

милдетин аткаруучу Садыр Жапаров 16 октябрда кол 

койгон Жарлыгына ылайык, коррупцияга каршы кү-

рөшүү жана коррупциялык кылмыштарды тергөө бо-

юнча чаралардын топтому кабыл алынганга чейин, 

Конституциянын 65-беренесине ылайык, өлкөнүн 

Улуттук коопсуздук мамлекеттик комитетинин Кор-

рупцияга каршы кызматынын иши жандандырылды 

(Бул деген Коррупцияга каршы кызмат А.Атамбаев 

тарабынан түзүлгөн. С.Ш. Жээнбеков октябрь 

окуяларында аны жоюп салса, С.Н. Жапаров анын 

чечимин жокко чыгарып, кайра жандандырган 

дегенди билдирет).  

С.Н. Жапаров 2020-жылы 29-октябрда өкмөттүн 

курамынын алгачкы кеңейтилген жыйынында: «Кор-

рупция менен күрөш өтө татаал болуп жатат. 

Чырмалышып калган экен. Муну конституциялык 

реформа жасап, башкаруу системасына өзгөртүү 

киргизгенден кийин гана жоё албасак, азыр жоюу 

өтө татаал экен» – деп айткан жайы бар. 

13. 2021-жылдын 23-июнунда С.Н. Жапаров иш-

керлер менен жолугушуусунда УКМКнын корруп-

цияга каршы күрөшүү кызматынын жоюлганын жар 

салып, экинчи Жарлыгы менен коррупцияны көзө-

мөлдөө максатында, Президенттик Аппараттын ал-

дында коомдук башталыштагы – (АКИК) Антикор-

рупциялык ишкердик Кеңеш – (АКДС ) антикорруп-

ционный деловой совет) түзүлгөнүн жарыялаган. 

2021-жылдын 16-ноябрында мамлекет башчысы 

Садыр Жапаров Президентке караштуу Антикорруп-

циялык ишкердик кеңештин биринчи жыйынында 

билдирди. Башкы прокуратурада атайын тергөө баш-

кармалыгы түзүлдү. 

Акыркы эле бир жылда Коррупция каршы катуу 

күрөш жүрүп, анын натыйжасында 854 кылмыш иши 

боюнча тергөө иштери жүргүзүлүп, коррупцияга кар-

шы күрөштөн кайтарылган каражаттын суммасы 7 

миллиард 464 миллион сомду түздү. 

Учурда коррупцияга каршы күрөш баардык тар-

мактарда аёосуз жүрүп жатат. Жакында эле, 23-ок-

тябрда, ата-мекендик жана чет элдик ЖМК үчүн маа-

лымат жыйынында Президент С.Н. Жапаров «Корруп-

цияга каршы кызмат адамдарынын ээлеген стату-

суна жана абалына карабай катаал саясат жүр-

гүзүлүп жатат», - деп баса белгиледи. Демек учур-

дагы расмий бийликтер тарабынан коррупцияга, кор-

рупциялык көрүнүштөргө каршы катуу күрөш жүрүү-

дө.  

2021-жылдын 16-ноябрында, Кыргыз Республи-

касынын Президентине караштуу 

Антикоррупциялык ишкердик кеңештин биринчи 

жыйыны болуп, бул жааттын көйгөйлүү маселелери 

талкууланды. 

Коррупциянын чагылдыруу индекси – Ин-

декс восприятия коррупции (ИВК; Transparency 

International): 

2011-жылы ошол рейтингге кирген 182 өлкөнүн 

ичинен Кыргызстан 164 орунда турган.  

2012-жылы ошол рейтингге кирген 176 өлкөнүн 

ичинен Кыргызстан 154 орунда турган.  

2013-жылы ошол рейтингге кирген 175 өлкөнүн 

ичинен Кыргызстан 150 орунда турган.  

2014-жылы ошол рейтингге кирген 175 өлкөнүн 

ичинен Кыргызстан 136 орунда турган.  

2015-жылы ошол рейтингге кирген 176 өлкөнүн 

ичинен Кыргызстан 167 орунда турган.  

2016-жылы ошол рейтингге кирген 176 өлкөнүн 

ичинен Кыргызстан 135 орунда турган.  

2017-жылы ошол рейтингге кирген 176 өлкөнүн 

ичинен Кыргызстан 136 орунда турган.  

2018-жылы ошол рейтингге кирген 180 өлкөнүн 

ичинен Кыргызстан 135 орунда турган.  

2019-жылы ошол рейтингге кирген 180 өлкөнүн 

ичинен Кыргызстан 126 орунда турган.  

2020-жылы ошол рейтингге кирген 180 өлкөнүн 

ичинен Кыргызстан 124 орунда турган.  

1-декабрда Кыргызстанда жаңы Кылмыш-жаза 

кодекси, Укук бузуулар жөнүндө кодекс, Кылмыш-

жаза процессуалдык кодекси жана жазык 

кодекстерин колдонууга киргизүү жөнүндөгү 

мыйзам күчүнө кирди. 

Жемкорлуктун деңгээлин изилдеген Transparen-

cy International эл аралык уюмунун 2020-жыл боюнча 

http://cbd.minjust.gov.kg/act/view/ky-kg/430234?cl=ky-kg

рейтингинде Кыргызстан 100 баллдын 31ин алган. 

Бул тизмеде балл канчалык аз болсо, жемкорлук дең-

гээли ошончолук жогору. 2015-жылы Кыргызстан-

дыкы 28 балл болчу. 

Колдонулган нормативдик-укутук актылар-

дын тизмеси: Кыргыз Республикасынын Президен-

тинин «Кыргыз Республикасында коррупцияга 

каршы туруунун мамлекеттик Стратегиясы» 

тууралуу Жарлыгы. Бишкек, 2012-жыл 2-февраль 

№26; Кыргыз Республикасынын «Коррупцияга 

каршы аракеттенүү жөнүндө» мыйзамы 2012-

жылдын 8-августу №153; «План действий 

Правительства Кыргызской Республики по противо-

действию коррупции в 2012-2014 года» - Бишкек, 

2012; «План Действий государственных 

институтов Кыргызской Республики по реализации 

государственной стратегии по противодействию 

коррупции на 2015-2017 годы» - Бишкек, 2015; 

Кыргыз Республикасынын Президентинин «Бийлик 

органдарындагы саясий жана системалуу кор-

рупциянын себептерин жоюу боюнча чаралар жө-

нүндө» Жарлыгы (Указ Президента «О мерах по 

искоренению причин политической и системной кор-

рупции в государственных органах») 2013-жылдын 

12-ноябры ПЖ №215; Кыргыз Республикасынын 

Өкмөтүнүн «Коррупцияга каршы күрөшүү боюнча 

ведомстволук программаны жана иш-чаралар 

планын иштеп чыгуунун жана аткаруунун 

методикасы» боюнча 2014-жылдын 12-февралын-

дагы № 44-б буйругу; Кыргыз Республикасынын 

Өкмөтүнүн «Коррупцияга каршы мониторингдин 

жана баалоонун методологиясы» 2014-жылдын 12-

февралындагы буйругу; Кыргыз Республикасынын 

Өкмөтүнүн «2015-2017-жылдарга Кыргыз Республи-

касынын коррупцияга каршы саясатынын 

мамлекеттик стратегиясын аткаруу боюнча 

Кыргыз Республикасынын мамлекеттик органда-

рынын иш-чараларынын планын бекитүү жөнүндө» 

токтому, Бишкек шаары, 2015-жылдын 30-марты 

№170; Кыргыз Республикасынын Өкмөтүнүн «2019-

2021-жылдарга Кыргыз Республикасынын мам-

лекеттик органдарынын коррупцияга каршы ара-

кеттенүү боюнча иш-чаралар планын бекитүү жө-

нүндө» токтому, Бишкек шааары, 2019-жылдын 13-

сентябрь, №474; Кыргыз Республикасынын Прези-

дентинин 2020-жылдын 25-сентябрындагы менен бе-

китилген «2021-2024-жылдарга Кыргыз Республика-

сында коррупцияга каршы аракеттенүү жана анын 

себептерин жоюу боюнча мамлекеттик стратегия 

жөнүндө» №180 Жарлыгы; Президенттин милдетин 

аткаруучу Садыр Жапаровдун 2020-жылдын 16 октя-

брында кол койгон Жарлыгы на ылайык 2020-жыл-

дын 14-октябрындагы «2021-2024-жылдарга Кыргыз 

Республикасында коррупцияга каршы аракеттенүү 

жана анын себептерин жоюу боюнча мамлекеттик 

стратегияны ишке ашыруу боюнча айрым чаралар 

жөнүндө» Жарлыгынын колдонулушу токтотулуп, 

Жарлык чыккан күндөн тартып күчүн жоготту деп 

табылды; Кыргыз Республикасынын Президентинин 

милдетин аткаруучу Садыр Жапаров 16 октябрда кол 

койгон Жарлыгына ылайык Улуттук коопсуздук мам-

лекеттик комитетинин Коррупцияга каршы кызматы-

нын иши жандандырылды; 2021-жылдын 23-июнунда 

С.Н. Жапаров ишкерлер менен жолугушуусунда 

УКМКнын коррупцияга каршы күрөшүү кызматынын 

жоюлганын жар салып, экинчи Жарлыгы менен кор-

рупцияны көзөмөлдөө максатында, Президенттик Ап-

параттын алдында коомдук башталыштагы – (АКИК) 

Антикоррупциялык ишкердик Кеңеш – (АКДС)  анти-

коррупционный деловой совет түзүлгөнүн жарыялады. 

16-ноябрда, Кыргыз Республикасынын Прези-

дентине караштуу Антикоррупциялык ишкердик ке-

ңештин биринчи жыйынына катышып жатат. Прези-

дент Садыр Жапаров жыйында сөз сүйлөдү. 

Төмөндө Мамлекет башчысынын сөзү: 

«Антикоррупциялык ишкердик кеңешинин ур-

маттуу мүчөлөрү! 

Бизнес менен мамлекеттик органдардын, коом-

чулук менен аткаруу бийлигинин ортосундагы 

эффективдүү диалогдун механизми катары 

Антикоррупциялык ишкердик кеңешин түзүү 

тууралуу демилгемди коомчулук, бизнес чөйрөсү, 

инвесторлор, илим жана билим берүү мекемелери 

жапырт колдоого алышты. 

Өлкөдө коррупцияга каршы күрөшүү боюнча 

мамлекеттик саясаттын негизги багыттарын бардык 

кызыкдар тараптардын түздөн-түз катышуусу менен 

иштеп чыгуучу орган түзүлдү. Ошону менен бирге, 

бир нече ведомстволордун коррупцияга каршы иш-

аракеттерди координация кылуусу жана алардын би-

рин-бири кайталоосу жоюлуу алдында турат. 

Чоң системалык өзгөрүүлөр жүзөгө ашырылып 

жатат. Биринчи жолу Конституцияга коррупцияга 

каршы күрөшүү ченемдери киргизилди. Конститу-

циянын 4-беренеси аркылуу мамлекеттик жана муни-

ципалдык кызматкерлердин коррупцияга шарт түзө 

турган аракеттерине тыюу салынды. 

Мыйзамдарды инвентаризациялоо жүргүзүлүү-

дө. Бири-бирине карама каршы келген мыйзамдар 

оңдолууда. 

http://cbd.minjust.gov.kg/act/view/ky-kg/430234?cl=ky-kg

Мамлекеттин коррупцияга каршы саясаты 

кыска мөөнөттөгү тактикалык маселелерди жүзөгө 

ашыруу системасын өзгөртүүгө багытталган. Бизнес 

коомчулугу, жарандык коом, илим жана билим берүү 

мекемелери мүмкүн болушунча тезирээк чечүүнү 

талап кылган артыкчылыктуу иштерди 

сунушташууда. Көптөгөн демилгелер мыйзамдарга 

байланыштуу. Ошондуктан, мен 28-ноябрда жаңы 

шайлана турган Жогорку Кеңештин жаңы курамына 

бизнестен жана жарандык коомдон социалдык 

заказды түзүү зарыл деп эсептейм. 

Өзүңүздөр билесиздер, ишкерликти коргоо бо-

юнча кошумча чараларды караштырууга багытталган 

эки Жарлыкка кол коюлган. Анын негизинде укук 

коргоо органдарынын жана башка мамлекеттик ор-

гандардын бизнести жөнү жок, негизсиз текшерүүлө-

рүн токтото алдык. Ал тургай Экономикалык кыл-

мыштуулукка каршы күрөшүү боюнча мамлекеттик 

кызматты жана Улуттук коопсуздук боюнча мамле-

кеттик комитеттин алдындагы Коррупцияга каршы 

кызматты жойдук. Анткени, мамлекеттик бийлик 

системалары бизнес менен жарандардын мыйзамдуу 

кызыкчылыктарын коргоо үч үн иштеши керек. 

Ата мекендик болобу же чет өлкөлүк болобу, 

инвесторлордун ар бир кайрылуусу, же жарандардын 

ар бир кайрылуусу менен арызы өтө кылдаттык 

менен изилденүүгө тийиш. Рейдерлик басып 

алууларга күнөөлүүлөр, билип туруп адилетсиз 

чечимдерди чыгарган сот жана укук коргоо 

органдары мыйзам чегинде толук жазаланышы 

керек. Ошол эле учурда, бизнес коомчулугу, 

мамлекеттик жана муниципалдык органдар ак 

ниеттүүлүк, абийирдүүлүк принциптерин сактоо 

менен иштөөгө тийиш. «Бири-бирин коргоо», «пара 

берүү» жана көмүскө экономика сыяктуу көрүнүш-

төргө жол берилбеши керек! 

Бизнестин катышуучуларынын ортосундагы эко-

номикалык талаш-тартыш маселелери мыйзам чегин-

де сотто чечилиши кажет. Экономикалык маселелер 

боюнча кабыл алынган сот актыларынын сапатын 

жогорулатуу үчүн бул ишке бизнес-

ассоциацияларын тартуу менен бирге сот 

системасынын потенциалын жогорулатуу зарыл. 

Коррупцияга каршы күрөштүн жүрүшүндөгү 

укук коргоо жана сот органдарынын акыйкат иш-

аракети – элдин ишенимин арттыруунун бирден-бир 

булагы. Мамлекеттин жана жалпы эле Өкмөттүн 

коррупцияга каршы саясатына ишеним жаратуу 

алардын ишмердүүлүгүнөн түздөн-түз көз каранды. 

Ошондуктан элдин, катардагы жарандардын 

кызыкчылыгы үчүн өз ыйгарым укуктарын ишке 

ашырууда ачык-айкындыкты максималдуу түрдө 

камсыздоо зарыл. Арыздарды кароонун убактысы 

Кылмыштардын жана жосунсуз жоруктардын 

бирдиктүү реестрине катталган учурдан баштап, 

ишти кароонун жыйынтыгын алганга чейин так 

болушу керек. 

Дагы бир белгилей кетүүчү жагдай, Башкы про-

куратурада атайын тергөө башкармалыгы түзүлдү. 

Мындан ары коррупциялык мүнөздөгү бардык иштер 

ушул башкармалыкта каралат. Бул башкармалыкка 

аброю таза, мурда коррупциялык схемаларга аралаш-

паган тергөөчүлөр келиши зарыл. Тергөө башкарма-

лыгына тергөөчүлөрдү тандоо ачык жүргүзүлүп, та-

лапкерлердин коррупцияга азгырылышына каршы 

туруусун аныктоо үчүн полиграфтан жана психоло-

гиялык тесттен өтүшү зарыл. Ички иштер министр-

лигине, сот тутумуна, ошондой эле мамлекеттик кыз-

матка жана жергиликтүү өз алдынча башкаруу 

органдарына тандоо учурунда кызматкердин корруп-

цияга азгырылуусуна каршы туруктуулугун аныктоо 

үчүн психологиялык диагностика сөзсүз түрдө жүр-

гүзүлүүгө тийиш. 

Кен байлыктар, жер, суу, жайыттар – булардын 

баары улуттук байлык. Жерди трансформациялоо 

маселесинде да бир топ көйгөйлөр бар. Жер сатуу – 

алдамчылардын, шылуундардын алектенген иши бо-

луп келген. Мындай жагымсыз көрүнүштөрдү бол-

турбоо максатында «Жерди трансформациялоо жө-

нүндө» мыйзамга кол койгом. Ошондуктан жерлерди 

инвентаризациялоо маселесин жана жерлердин бар-

дык категорияларынын акыркы реестрин аныктап-

тактап, бүткөрүү зарыл. 

Жерлерди трансформациялоодо мурунку кети-

рилген каталарга жол бербей, буга чейинки транс-

формациялоонун сабактарын эске алуу абзел. 

Өзгөчө, Бишкектин айланасындагы жерлерди 

трансформациялоо боюнча көптөгөн коррупциялык 

схемалардын бети ачылууда. Аткарган кызматына 

карабай, коррупцияга тиешеси болгон бардык 

адамдарды кылмыш жоопкерчилигине тартуу керек. 

Элдин жана мамлекеттин кызыкчылыгына кар-

шы келген коррупциялык кылмыштар тууралуу фак-

тыларды билдирген адамдарга сый акы берүү ыкма-

сын мүмкүн болушунча тезирээк ишке киргизүү за-

рыл. Бул усул – көйгөйдү чечүү механизмдеринин 

бири. Коррупция менен күрөшүү жаатында иштеген 

коомдук уюмдардын ишин колдоо максатында Кыр-

гыз Республикасынын Финансы министрлигинин ал-

дында атайын адистештирилген фонд түзүлдү. 

Ошондой эле, коррупция жөнүндө кабарлаган 

адамдарга, анын ичинде коррупциялык схемаларды 

жана мамлекетке келтирилген коррупци ялык 

зыянды аныктаган кызмат адамдарына бул фонддон 

бир жолку акчалай сыйлыктар каралышы керек. 

Коррупцияга каршы иш-аракеттердин 

артыкчылыктуу багыттарына ылайык, коррупцияга 

каршы күрөшүү боюнча агартуу иштерин жүргүзүү, 

коомдо коррупцияга каршы атмосфераны түзүү үчүн 

коррупцияга каршы иш жүргүзгөн коммерциялык 

эмес коомдук уюмдарга мамлекеттик колдоо, анын 

ичинде каржылоо чараларын караштыруу зарыл. 

Азыркы учурда кыргыз коомчулугуна жаңы 

идеология керек. Тактап айтканда, коррупцияга ма-

лынбаган чиновник, коррупцияга аралашпаган биз-

несмен, коррупционерлерди жектөө жөнүндө идео-

логия зарыл. Ошондо гана биз коррупцияны ооз-

дуктап, аны жоюуга бет алабыз деп ойлойм. 

Кыргызстандын эли парламенттик шайлоо таза 

жана татыктуу өтөт деген ишенимде. Шайлоодогу 

алдоо жолдору менен добуш сатып алуулар дагы 

коррупциялык көрүнүш, керек болсо андан дагы кор-

кунучтуу көрүнүш! 

Паракорлук менен тууганчылыктын айынан 

мыйзамсыз жана адилетсиз өткөн шайлоо коомду 

бактысыздыкка гана түртөт. Удаа-удаа революция-

лардан чарчаган өлкөбүздүн тарыхындагы трагедия-

луу окуяларды эсибизден чыгарбашыбыз керек. 

Мындан ары Кыргызстандын ар бир жаранынын 

добушу уурдалбашы үчүн болгон күчүбүздү үрөп, 

бардык аракеттерди көрөбүз. Мен дагы, Министрлер 

Кабинети жана күч органдары дагы мындай мыйзам 

бузууларга жол бербөө үчүн эң чечкиндүү чараларды 

көрөт деп элибизди ишендирип кетким келет.» 

